
Málefni: þskj. 184,183 mál. Frumvarp til vopnalaga.

Undirritaður er áhugamaður um veiðar, skotfimi og skotvopn.
Hef gild réttindi í dag fyrir skotvopnum af ýmsum stærðum og gerðum, auk undanþáguvopna til 
íþróttaiðkunar og notkunar við veiðar erlendis. Er auk þess með gilt Evrópskt skotvopnaleyfi og 
safnaraleyfi frá þeim tíma að hægt var að öðlast það hérlendis.
Áhugasvið mitt er „ antik skotvopn og safnið er allgott á íslenskan mælikvarða.
A safnaraleyfi mitt og almenna skírteinið eru skráð töluvert fleiri skotvopn, en munu verða leyfð 
samkvæmt nýju lögunum.

Eftir yfírlestur á drögum af nýjum vopnalögum, þá verð ég að láta þá skoðun mína í ljós að mér 
finnst allharkalega vegið að mínu áhugamáli og annara sem deila því með mér.
Það er þó ekki allt slæmt í nýju drögunum og mér líkar það vel að unga fólkinu verði gert kleift að 
byrja fyrr að stunda skotveiðar / skotíþróttir á ábyrgan hátt. Því fyrr sem byrjað er, því betri tökum 
nær viðkomandi einstaklingur á viðfangsefninu.
Ánægjulegt var að sjá að hálfsjálfvirk haglabyssa er ennþá lögleg að uppfylltum ákveðnum 
skilyrðum. Einnig það að gamla meginreglan heldur gildi sínu og það að áunnin réttindi standi. 
Byssuskápur við fyrsta vopn er það sem þurfti og aðlögunartími til að fjárfesta í honum er ágætt.

Mér finnst það skína í gegn, að auknar takmarkanir frá því sem áður var, þyki nauðsynlegar vegna 
smyglvopna og vaxandi ofbeldis í undirheimum landsins.
A einhvem hátt þarf jú  að bregðast við því vandamáli, en það á ekki að bitna á þeim sem löglegir 
eru. Ný lagasetning mun ekki nú, frekar en áður skifta nokkru máli í undirheimum landsins.

Það sem veldur mér miklum áhyggjum er fyrirhugað hámark á vopnaeign, þ.e. gr. 19.
Samkvæmt þessari grein munu einstaklingar í mínum aðstæðum standa eftir í þeim ótrúlegu sporum 
að geta ekki endumýjað uppáhalds veiðibyssuna ef hún bilar. Eða einfaldlega skipt henni út fyrir 
aðra nýrri, jafnvel þó að önnur væri látin fara í staðinn fyrir þá nýju. Ég þyrfti fyrst að losa mig við 
tiltekinn fjölda og fara niður fyrir 20 byssu hámarkið, áður en til endumýjunar gæti komið.
Mér mun einnig verða gert því sem næst ókleyft að auka og fjölga í safni mínu af gömlum byssum. 
Byssum sem í öðrum löndum teljast fomgripir og eru ekki skráningarskyldir.
I skýringunum með frumvarpinu kemur greinilega fram hvemig ætlunin er að unnið sé eftir þessari 
lsgagrcin, auk þess sem sem ég hef þessa túlkun skriflega frá einum nefndarmanninu sem að 
frumvarpsgerðinni komu.
Jafnframt er gengið út frá því að þetta hámark komi til móts við þarfir og smekk sem flestra. Gert er 
ráð fyrir því að frá þessu takmarki megi víkja ef alveg sérstaklega stendur á vegna söfnunargildis 
vopns. Þama mun geðþóttaákvörðun og eða þröng túlkun geta ráðið því hvort ég fái að auka við 
safn mitt af gömlum vopnum. Fyrir því hef ég persónulega reynslu frá fyrri tíð.

í  skýringunum við 19. greinina segir, að ætla megi að mörgum mundi reynast örðugt að varðveita 
fleiri skotvopn en 20 áþann tryggilega hátt sem áskilinn er í 27. gr. frumvarpsins og ekki verður við 
það unað að einstaklingar komi sér upp vopnabúrum.
Það er reginmunum á vopnabúri og vopnasafni eins og því sem undirritaður á.
Aðstaðan hjá mér er tekin út af fulltrúum sýslumanns og eldvamareftirlits. Auk þess er ég með 
öryggiskerfi með upphringibúnaði og nothæfu skotvopnin í gluggalausu herbergi með öryggishurð.



Það er sjálfsagt að gera auknar kröfur um geymlu og eftirlit hjá þeim sem eiga meira en tiltekinn 
fjölda skotvopna.
Það eitt og sér ætti að vera sú sía sem eðlileg gæti talist, íyrst það er hald manna að mörgum muni 
reynast það örðugt að uppfylla þau skilyrði sem krafist er.
Það á að gefa mönnum tækifæri til að stunda sitt áhugamál. Það er skömminni skárra að gera 
mönnum erfitt fyrir, en alveg ómögulegt.

Takmörkun á skráðum fjölda skotvopna þjónar því ekki almannahagsmunum í öllum tilfellum.
Það er afar brýnt að finna lausn sem á við í tilfellum sem þessum, áður en lögin verða samþykkt 
eins og þau koma fyrir sjónir okkar í dag.

Að sjálfsögðu er nauðsynlegt að endurskoða, bæta og lagfæra lög þegar þörf eða nauðsyn krefur. 
Það þarf að gerast í samráði við sem flesta hagsmunaaðila, af yfirvegun og skilningi á málefiiinu. 
Lögin eru fyrir okkur, en ekki öfugt.

Það er ósk mín að tillit verði tekið til réttmætra og faglegra óska frá hagsmunaaðilum þannig að sem 
flestir agnúar verði sniðnir af lagafrumvarpinu í meðforum þingsins.

